
Татарстан Республикасы Министрлар Кабинетының
«Инвестиция эшчәнлеге субъекты белән Татарстан Республикасының Икътисад министрлыгы арасында
инвестицияле проектны гамәлгә ашыру турында шартнамә төзү тәртибе һәм шартлары хакындагы нигезләмәне һәм инвестицияле проектны гамәлгә ашыру турында шартнамә формасын раслау хакында» 2006 ел, 24 июль, 377 нче карарына үзгәрешләр кертү турында
Татарстан Республикасы Министрлар Кабинеты КАРАР БИРӘ:

Татарстан Республикасы Министрлар Кабинетының «Инвестиция эшчәнлеге субъекты белән Татарстан Республикасының Икътисад министрлыгы арасында инвестицияле проектны гамәлгә ашыру турында шартнамә төзү тәртибе һәм шартлары хакындагы нигезләмәне һәм инвестицияле проектны гамәлгә ашыру турында шартнамә формасын раслау хакында» 2006 ел, 24 июль, 377 нче карарына (Татарстан Республикасы Министрлар Кабинетының 2007 ел, 22 ноябрь, 652 нче; 2008 ел, 25 июнь, 432 нче; 2008 ел, 26 сентябрь, 710 нчы; 2009 ел, 13 май, 312 нче; 2011 ел, 24 август, 702 нче; 2012 ел, 10 март, 203 нче; 2013 ел, 28 март, 212 нче; 2013 ел, 12 апрель, 248 нче; 2013 ел, 30 сентябрь, 701 нче карарлары белән кертелгән үзгәрешләрне исәпкә алып) түбәндәге үзгәрешләрне кертергә:

әлеге карар белән расланган Инвестиция эшчәнлеге субъекты белән Татарстан Республикасының Икътисад министрлыгы арасында инвестицияле проектны гамәлгә ашыру турында шартнамә төзү тәртибе һәм шартлары хакындагы нигезләмәдә:

5 нче пунктның беренче абзацындагы «Салым ташламаларын алуга хокук» дигән сүзләрне «Салым ташламаларына хокук» дигән сүзләргә алыштырырга;
10 нчы пунктны түбәндәге редакциядә бәян итәргә:

«10. Инвестиция эшчәнлеге субъекты тармак компетенциясендәге башкарма хакимият органына (алга таба – тармак министрлыгы) һәм Татарстан Республикасының Икътисад министрлыгына квартал саен түбәндәге мәгълүматны кертә:

Шартнамәгә теркәлгән 1 нче кушымтада күрсәтелгән форма буенча Шартнамә  буенча йөкләмәләрне үтәү турында;

Шартнамәгә теркәлгән 2 нче кушымтада күрсәтелгән форма буенча Шартнамә буенча бирелә торган салым ташламалары турында;

Шартнамәгә теркәлгән 3 нче кушымтада күрсәтелгән форма буенча инвестицияле проектны тормышка ашыру барышы турында.»;

11 нче пунктның өченче абзацындагы «3 нче кушымтада» дигән сүзләрне «4 нче кушымтада» дигән сүзләргә алыштырырга;

13 нче пунктта:

беренче абзацтагы «5 нче кушымта» дигән сүзләрне «6 нчы кушымта» дигән сүзләргә алыштырырга;

түбәндәге эчтәлекле өченче һәм дүртенче яңа абзацлар өстәргә:

«Татарстан Республикасының Икътисад министрлыгы инвестицияле проектларны тормышка ашырудан Татарстан Республикасының берләштерелгән бюджетына алына торган салым керемнәре турында һәм инвестиция эшчәнлеге субъектларына гамәлдәге законнар нигезендә бирелгән файдаланылган салым ташламалары хакында квартал саен Татарстан Республикасының Финанс министрлыгына мәгълүмат җибәрә.

Татарстан Республикасының Икътисад министрлыгы ел саен, 10 апрельгә кадәр, Федераль салым хезмәтенең Татарстан Республикасы буенча идарәсеннән хисап елында инвестиция эшчәнлеге субъектлары тарафыннан файдаланылган салым ташламалары турында мәгълүмат сорый.»;

әлеге карар белән расланган Инвестицияле проектны тормышка ашыру турындагы Шартнамә формасында:

«1. Шартнамә предметы» бүлегенең беренче абзацындагы «(проектны тормышка ашыру вакыты)» дигән сүзләрне төшереп калдырырга;

«2. Якларның бурычлары һәм хокуклары» бүлегендә:

2.2 нче пунктта:

2.2.5 нче пунктчага «Проектны тормышка ашыру барышында» дигән сүздән соң «кимендә» дигән сүз өстәргә;

2.2.6 нчы пунктчаның җиденче абзацындагы «4 нче кушымтада» дигән сүзләрне «5 нче кушымтада» дигән сүзләргә алыштырырга;

2.2.8 нче пунктчада:
беренче абзацтагы «, Татарстан Республикасының Финанс министрлыгына» дигән сүзләрне төшереп калдырырга;

өченче абзацны түбәндәге редакциядә бәян итәргә:

«Шартнамәгә теркәлгән 3 нче кушымтада күрсәтелгән форма буенча инвестицияле проектны тормышка ашыру барышы турында.»;

2.2.9 нчы пунктчада:

«июньгә» дигән сүзләрне «майга» дигән сүзләргә алыштырырга;

2.2.10 нчы пунктчаны түбәндәге редакциядә бәян итәргә:
«2.2.10. Татарстан Республикасының Икътисад министрлыгына ел саен, 1 мартка кадәр, тармак министрлыгы белән килештереп, Шартнамәгә теркәлгән 6 нчы кушымтада күрсәтелгән форма буенча  узган салым чоры өчен инвестицияле проектны тормышка ашыру кысаларында яңа булдырылган (сатып алынган) мөлкәт исемлеген кертү.»;

2.2.8 – 2.2.11 нче пунктчаларны шул ук эзлеклелектә 2.2.7 – 2.2.10 нчы пунктчалар дип санарга;

2.3 нче пунктта:

унөченче абзацтагы «үтәве» дигән сүздән соң «(үтәмәве)» дигән сүз өстәргә;

түбәндәге эчтәлекле ундүртенче абзац өстәргә:

«Татарстан Республикасының Икътисад министрлыгы ел саен, 20 мартка кадәр, Инвестиция эшчәнлеге субъектына бу Шартнамәнең 2.2.11 нче пунктчасы нигезендә аның Татарстан Республикасының берләштерелгән бюджетына салымнар һәм җыемнар түләү  буенча йөкләмәсен үтәве (үтәмәве) турында хәбәрнамә җибәрә.»;

Шартнамәгә теркәлгән 2 нче кушымтадан түбәндәге сүзләрне төшереп калдырырга;

«Таныкланды

Салым инспекциясе»;

Шартнамәгә теркәлгән 3 нче кушымтада:

«2. Инвестицияле проектны тормышка ашыру чаралары» бүлегенең «2.1. Инвестиция чыгымнары» бүлекчәсен бу карарга теркәлгән 1 нче  кушымта нигезендә яңа редакциядә бәян итәргә;
бу карарга теркәлгән 2 нче кушымта нигезендә бәян ителгән «2.5. Һөнәрләр яктылыгында инвестицияле проект кысаларында булдырылган һәм булдырырга планлаштырыла торган яңа эш урыннары саны» бүлекчәсен өстәргә;
Шартнамәгә теркәлгән 3 нче кушымтаның «Яңа булдырылган (сатып алынган) һәм агымдагы елда һәм ______________ елларда инвестицияле проектны тормышка ашыру өчен булдырырга (сатып алырга) планлаштырыла торган мөлкәт исемлеге» формасын бу карарга теркәлгән 3 нче кушымта нигезендә яңа редакциядә бәян итәргә;

Шартнамәгә теркәлгән 6 нчы кушымтаны бу карарга теркәлгән 4 нче кушымта нигезендә яңа редакциядә бәян итәргә;

Шартнамәгә теркәлгән 3 – 6 нчы кушымталарны шул ук эзлеклелектә 4 – 7 кушымталар дип санарга;

Инвестицияле проектны тормышка ашыру турындагы шартнамәгә бу карарга теркәлгән 5 нче кушымта редакциясендә бәян ителгән яңа 3 нче кушымта өстәргә.
Татарстан Республикасы

Премьер-министры

